
Comharran

AONAD I—ATHARRACHADH DOIGH BEATHA AN ALBA ’S AM BREATAINN

COITHEACSA A: 1750an-1850an

PAIRT A: EOLAS AGUS TUIGSE

Eadar 1750 agus 1850 dh’thag moran dhaoine a’ Ghaidhealtachd airson beatha ur an aiteachan
eile.

1. Minich carson a dh’fhag moran dhaoine a’ Ghaidhealtachd eadar 1750 is 1850. 5

Cha deach achd éifeachdach a chlaradh mu na factaraidhean gu 1833.

2. 'Thoir cunntas air mar a rinn laghan ura ctuiisean na b’ thearr anns na muilnean aodaich

as deidh 1830. 3

PAIRT B: SGILEAN RANNSACHAIDH

Seo an cuspair rannsachaidh:

Mu 1850 bha taigheadas air fas na b’ fhearr a-muigh air an
duthaich ann an Alba.

Sgrud na storan gu faiceallach agus freagair na ceistean a leanas.
Cleachd an t-eolas agad fhéin far a bheil e iomchaidh.

Chaidh Stor A a thogail bhon iris “Scottish Quarterly Review” a chaidh fhoillseachadh ann
an 1795.

Stor A

Bho chionn beagan bhliadhnachan, anns na taighean a-muigh air an duthaich, cha bhiodh
linigeadh idir eadar na rumannan is mullach an taighe. Cha bhiodh na dorsan ’s na h-uinneagan
a’ dunadh doigheil airson uisge is sneachda a chumail a-muigh. Mar sin, nuair a bhiodh an t-side
fliuch, bhiodh 10n an suid ’s an seo air an lar charrach a bh’ air a dhéanamh le uir. Tha taighean
mar sin ann fhathast, ach is ann corra uair a chi thu taigh a-nis anns nach bi an lar air a dhéanamh
le leacan no fiodh. An aite connlaich anns na leapannan tha iad a’ cadal air itean is cloimhteach.
Tha na dorsan ’s na h-uinneagan a-nis reusanta dionach.

3. De cho feumail ’s a tha Stor A ann a bhith a’ rannsachadh mu mar a bha taigheadas
a-muigh air an duthaich ann an Alba air atharrachadh mu na 1850an? 4

Tha Stor B air a thogail bho “Changing Life in Scotland and Britain 1830-1930”, a chaidh
thoillseachadh ann an 1998.

Stor B

Anns na 1830an bha cuid de na daoine a bu bhochda air a’ Ghaidhealtachd a’ fuireach ann an
Taighean Dubha. Togalach fada, iosal, cha robh uinneagan idir ann. Bha teine fosgailte, nach
biodh a’ dol as a latha no dh’oidhche, ann am meadhan an lair. Cha robh similear idir ann ach toll
na mhullach airson an ce0 a leigeil a-mach. Thoisich sedrsachan ura de thaighean air nochdadh.
Bha sgléat orra sin no, as deéidh 1830, iarann liorcach. Bha cuideachd aite teine doigheil le similear
annta agus, gu tric, cucair no stobh airson cocaireachd.

Chaidh Stor C a sgriobhadh le neach a chunnaic taigh sgalaig air tuathanas ann an siorrachd
Obar Dheathain mu mheadhan an naoidheamh linn deug.

Stor C

Is gann gu bheil airde coig troighean anns na ballachan is tha an doras cho iosal is gum feum duine
abhaisteach crubadh san dol a-steach. Tha na ballachan air an togail le clachan garbha air an
cumail ri cheile le aol. Tha da uinneig le ledsain ghlainne sa chuid mhoir de na taighean. Bidh
leabaidh no dha sa mheadhan a’ roinn an taighe na dha rum. Tha an lar den aon stuth ris an
talamh mun cuairt an taighe. Mar sin, tha e an-comhnaidh fliuch is fuaraidh.

Coimhead air Storan A, B agus C.

4. De¢ an fhianais a th’ anns na storan airson taic a thoirt don bharail gun robh taigheadas
a-muigh air an duthaich ann an Alba air fas na b’ fhearr mu na 1850an?

De an fthianais a th’ anns na storan airson taic a thoirt don bharail nach robh taigheadas
a-muigh air an duthaich ann an Alba air fas na b’ fhearr mu na 1850an?

5. De an ire gu bheil thu ag aontachadh gun robh taigheadas a-muigh air an duthaich ann
an Alba air fas na b’ thearr mu na 1850an?

Cleachd fianais as na storan agus an t-eolas agad fheéin gu co-dhunadh
cothromach a ruighinn.

[CRIOCH COITHEACSA IA]

AONAD I—ATHARRACHADH DOIGH BEATHA AN ALBA ’S AM BREATAINN

COITHEACSA B: 1830an-1930an

PAIRT A: EOLAS AGUS TUIGSE

Eadar 1830 agus 1930 dh’fhag moran Alba airson beatha ur thall thairis.

1. Minich carson a rinn daoine an imrich a Alba eadar 1830 is 1930.

Is ann mar thoradh air Aithisg a’ Choimisein Rioghail a chaidh Achd nam Méinnean a chlaradh ann
an 1842.

2. Thoir cunntas air mar a rinn laghan Ura clisean na b’ fhearr anns na meéinnean as

deidh 1840.

PAIRT B: SGILEAN RANNSACHAIDH

Seo an cuspair rannsachaidh:

Bha taigheadas a-muigh air an duthaich ann an Alba air fas na
b’ fhearr mu na 1930an.

Sgrud na storan gu faiceallach agus freagair na ceistean a leanas.
Cleachd an t-eolas agad fhéin far a bheil e iomchaidh.

Tha Stor A air a thogail bho aithisg a sgriobh Neach-sgrudaidh Slaintealachd ann an
siorrachd Chataibh ann an 1912.

Stor A

Chaidh na taighean a th’ aig a’ chuid mhoir de chroitearan a thogail le ballachan-cloiche bho chionn
50 no 60 bliadhna. Is e tughadh a bha orra an toiseach ach bho chionn ghoirid chaidh an
leasachadh is tha mullach fiodha le iarann no tearr-anart orra. Tha na ballachan an-comhnaidh
fuaraidh bhom mullach gum bonn. Ann an 50% de na taighean chan fhosgail na h-uinneagan
beaga. Ann am moran dhiubh tha a h-uile toll air a lionadh gus nach faigh gaoth tromhpa. Tha e
doirbh aiteachan den t-sedrsa sin a ghlanadh dodigheil airson bacadh a chur air galairean.

3. Deécho feumail ’s a tha Stor A ann a bhith a’ rannsachadh mar a bha taigheadas a-muigh
air an duthaich ann an Alba air atharrachadh mu na 1930an?

Tha Stor B air a thogail bho “A Century of the Scottish People 1830-1930”, a chaidh

fhoillseachadh ann an 1986.

Stor B

Tha Stor C air a thogail a “Country Life in Scotland”, a chaidh a sgriobhadh le Alexander

Eadhon suas gu 1913, ann an Lodainn, bha taighean ann fhathast anns nach robh ach aon rum.
Bha feadhainn ann cuideachd a bha as aonais ghoireasan slaintealachd. As aonais taigheadais
nas fhearr bha e a’ sior fhas doirbh do luchd-fastaidh fir-obrach a lorg. Ann an 1892 sgriobh
neach-naidheachd gun robh taighean nan sgalagan air na tuathanais fada na b’ fhearr a-nis. Bhon
taobh a-muigh ’s bhon taobh a-staigh bha e follaiseach gun robh na taighean cofhurtail. Air
Ghalltachd chan eil sgeul air na seann bhothain shalach anns an robh na sgalagan a bha gun
phosadh a’ fuireach. Bha seo na phairt de na h-atharrachaidhean a bha a’ déanamh chuisean na
b’ fhearr do sgalagan air na tuathanais air feadh na duthcha.

Fenton agus fhoillseachadh ann an 2008.

Stor C

Mu na 1860an bhathar ag ath-thogail thaighean airson nan sgalagan air tuathanais air feadh na
duthcha. Bha an eaglais fada an aghaidh teaghlaichean mora a bhith tighinn bed ann an aon rum
agus ag radh gun robh a leithid sin mi-mhoralta. Mu 1900 bha da lar sa chuid mhoir de thaighean.
Bha na mullaich aca nas airde agus air an sgléatadh. Ged a bha na togalaichean fhéin nas fhearr
cha robh sin ag radh gun robh goireasan nas fhearr annta uile. Cha robh an t-uisge air a chur
a-steach do chuid. Cha robh toidhleatan an-comhnaidh air an togail. Bhiodh sgalagan gu tric &
gluasad gu tuathanais eile ’s mar sin cha robh uidh ro mhor aca ann a bhith a’ coimhead as déidh
nan taighean aca. Cha robh na tuathanaich cho dualtach na h-uiread a chosg air taighean nuair
a bha a h-uile coltas air nach coimheadadh na sgalagan as an déidh doigheil.

Coimhead air Storan A, B agus C.

4.

Deé an fhianais a th’ anns na storan airson taic a thoirt don bharail gun robh taigheadas
a-muigh air an duthaich ann an Alba air fas na b’ fhearr mu 1930?

De an fthianais a th’ anns na storan airson taic a thoirt don bharail nach robh taigheadas
a-muigh air an duthaich ann an Alba air fas na b’ fhearr mu 1930?
De¢ an ire gu bheil thu ag aontachadh gun robh taigheadas a-muigh air an duthaich ann

an Alba air fas na b’ thearr mu 1930?

Cleachd fianais as na storan agus an t-eolas agad fhéin gu co-dhunadh
cothromach a ruighinn.

[CRIOCH COITHEACSA 1B]

AONAD I—ATHARRACHADH DOIGH BEATHA AN ALBA ’S AM BREATAINN

COITHEACSA C: 1880an—An la an-diugh

PAIRT A: EOLAS AGUS TUIGSE

Tron fhicheadamh linn dh’fhag méran Alba airson beatha ur thall thairis.

1. Minich carson a rinn daoine an imrich a Alba tron fhicheadamh linn.

Rinn na h-aonaidhean-citird stri mhor feuch am biodh beodshlaint na b’ fhearr aig an luchd-obrach.

2. Thoir cunntas air na rinn na h-aonaidhean-ciuird bho 1880 feuch am biodh beodshlaint
na b’ fhearr aig an luchd-obrach.

PAIRT B: SGILEAN RANNSACHAIDH

Seo an cuspair rannsachaidh:

Bha taigheadas nan comhairlean ann an Alba air fas na b’ thearr

eadar 1945 agus 1970.

Sgrud na storan gu faiceallach agus freagair na ceistean a leanas.
Cleachd an t-eolas agad fhein far a bheil e iomchaidh.

Tha Stor A air a thogail a agallamh a thug neach a bha am measg a’ chiad fheadhainn a ghabh
taighean comhairle ann an Easterhouse agus a ghluais ann ann an 1965.

Stor A

Tha droch ainm aig Easterhouse a-nis agus is e call a tha sin. Thainig mise a Bridgeton bho chionn
bhliadhnachan, a-mach a teanamaint aig an robh toidhleat sa gharradh ach a bha gun
amar-ionnlaid. Mise a bu shine den teaghlach is bha mi air bhioran a’ fuireach ri gluasad. Bha
barrachd rumannan san taigh ur againn. Dhdmhsa, bha e mar chaisteal. Cha robh dad ach
achaidhean mun cuairt is farsaingeachd gu leor airson ruith. Bha mo mhathair ag iarraidh flat air
an lar a b’ airde ach b’ fheudar dhi a bhith toilichte le fear air an lar a b’ isle. A-nis, an deidh a h-

uile bliadhna a bha sin, tha an taigh aig mo mhathair grod le fuarachd.

3. De cho feumail ’s a tha Stor A ann a bhith a’ rannsachadh mar a dh’atharraich
taigheadas nan comhairlean ann an Alba eadar 1945 agus 1970?

Tha Stor B air a thogail a “T’he Right to a Decent House”, a chaidh fhoillseachadh ann an
1977.

Stor B

Eadar 1945 agus 1971 leag comhairle Ghlaschu 50,000 taigh anns na slumaichean. Aig an aon
am thog iad corr is 100,000 taigh comhairle Ur. An uair sin, bha taigheadas ga ath-nuadhachadh
ann an Glaschu tro sgeama na bu motha na gin eile den t-seorsa san Roinn Edrpa. Chan eil sgeul
tuilleadh air na sgireachdan, mar na Gorbals, a bha a’ cur thairis le daoine. A dh’aindeoin sin
chaidh mearachdan a dhéanamh. Ann an 1970, bha 55,000 neach a’ fuireach ann an Easterhouse
ach fhathast cha robh goireasan mar thaighean-dhealbh idir ann. Cha robh fit ’s ionad-bhuithtean
ann.

Tha Stor C air a thogail a “T'he Scottish Nation”, a chaidh a sgriobhadh le T.M. Devine.

Stor C

Tha e a-nis air fas fasanta a bhith a’ caineadh nan taighean comhairle a chaidh a thogail an Alba
as déidh a’ chogaidh. Gun teagamh, bha moéran de na taighean ura air an droch thogail agus nuair
a thuirt Billy Connolly gun robh na sgeamaichean mora coltach ri “deserts wi' windies” bha sin fior
a thaobh cho gann ’s a bha goireasan annta. Bha iad nan éiginn airson na slumaichean a leagail
ach nuair a rinn iad sin chuir iad cuideachd as do iomadh coimhearsnachd anns na seann
teanamaintean anns an robh ceanglaichean laidir eadar na bha bed annta. Ach, an rud a
dh’fheumas cuimhn’ a bhith againn air ’s e gun robh aireamh mhor de Albannaich, airson a’ chiad
turas riamh, ann an dachaighean reusanta math a bh’ air an togail a réir nan riaghailtean a bh’ ann
aig an am.

Coimhead air Storan A, B agus C.

4. De an fhianais a th’ anns na storan airson taic a thoirt don bharail gun do dh’fhas
taigheadas nan comhairlean ann an Alba na b’ fhearr eadar 1945 agus 1970?
D¢ an fhianais a th’ anns na storan airson taic a thoirt don bharail nach do dh’fhas
taigheadas nan comhairlean ann an Alba na b’ fhearr eadar 1945 agus 1970? 6
5. De an ire gu bheil thu ag aontachadh gun do dh’fhas taigheadas nan comhairlean ann

an Alba na b’ fhearr eadar 1945 agus 1970?

Cleachd fianais as na storan agus an t-eolas agad fheéin gu co-dhunadh
cothromach a ruighinn. 5

[CRIOCH COITHEACSA 1C]

AONAD II—CO-OBRACHADH AGUS COMHSTRI EADAR-NAISEANTA

COITHEACSA A: 1890an—1920an

PAIRT A: EOLAS AGUS TUIGSE

Bha comhstri air a bhith eadar na Cumhachdan Mora san Roinn Eorpa fad moran bhliadhnachan.

(Nota: airson a’ cheist seo a fhreagairt bu choir dhut aiste anns am bi grunnan
pharagrafan a sgriobhadh le ro-radh agus co-dhunadh.)

1. De cho cudromach ’s a bha AON dhiubh seo mar adhbhar airson a’ Chiad Chogaidh
Mhoir:

(a) a’ cho-fharpais eadar Breatainn ’s a° Ghearmailt feuch co bu mhotha a thogadh
de bhataichean-cogaidh?

NO

(b) a’ chombhstri eadar an Ostair-Ungaire agus an Ruis anns na Balkans?

PAIRT B: SGILEAN RANNSACHAIDH
Tha na storan a leanas mu Liog nan Naiseanan.

Sgrud na storan gu faiceallach agus freagair na ceistean a leanas.
Cleachd an t-eolas agad fhéin far a bheil e iomchaidh.

T'ha Stor A mu na h-amasan a bh’ aig LLiog nan Naiseanan.

Stor A

Aig @’ cho-chruinneachadh sithe ann am Paris chaidh Cumhnant na Liog aontachadh. Bha seo ag
radh gum biodh a h-uile duthaich anns an Liog deisel is dednach gu cuideachadh a thoirt do
dhuthaich sam bith eile a bha na ball den Liog nan rachadh ionnsaigh a thoirt oirre. Nam briseadh
comhraidhean sithe sios bu choir comhairle iarraidh air an Liog mu thighinn gu aonta. Sa chiad
dol-a-mach, cha deach cuireadh a thoirt don Ghearmailt no don Ruis a bhith nam buill. Bhiodh an
Liog cuideachd deonach criochan agus neo-eisimeileachd dhuthchannan a dhion. Air thoiseach
air gach amas eile, dh’ aontaich iad comhstrithean a thoirt gu ceann tro chomhraidhean an aite tro
chogaidhean.

2. Deé cho mionaideach ’s a tha Stor A a’ toirt cunntas air amasan Liog nan Naiseanan?

Feumaidh tu fianais as an stor agus an t-eolas agad fheéin a chleachdadh agus
feumaidh tu adhbhair a thoirt airson do fthreagairt.

Tha Stor B air a thogail a “The Great War, 1914-1918” le Ronald Cameron, a chaidh

fhoillseachadh ann an 1999.

Stor B

B’e Wilson am priomh dhuine a bha air cul Liog nan Naiseanan a chur air chois ach dhiult na SA
tighinn a-steach innte mar bhall agus lagaich sin inbhe agus cumhachd na Liog. An toiseach bha
ballrachd a bha iongantach mor aig an Liog. Anns na bliadhnachan as deidh a’ chogaidh, rinn an
Liog an t-uabhas de obair a bha a’ toirt beatha nas fhearr do dhaoine. Tha deasbad eachdraidheil
mhor ann fhathast mu dé cho soirbheachail ’s a bha Liog nan Naiseanan. Chaidh aig an Liog air
sith a stéidheachadh nuair a bha comhstrithean eadar duthchannan beaga air am b’ urrainn dhi
laighe gu cruaidh. Ach nuair a bha comhstrithean eadar duthchannan na bu mhotha na sin, gu tric,
cha do rinn an Liog dad no leig i le buidheann eile deiligeadh riutha as a leth.

3. Deé cho feumail ’s a tha Stor B mar fhianais air cho soirbheachail ’s a bha Liog

nan Naiseanan?

Tha Stor C mu cho soirbheachail ’s a bha Liog nan Naiseanan.

Stor C

B’ e priomh amas na Liog a bhith @’ cumail na sithe ach, ro dheireadh na 1920an, bha e furasta
fhaicinn nach robh i a' coileanadh an amais sin. Bha a’ Chumhnant a' mineachadh mar a bhiodh
an Liog ag obair. Bha moran de na buill an aghaidh smachd-bhannan a chleachdadh, co-dhiu a
bhiodh iad armailteach no eaconamach, agus lagaich sin an Liog. Nuair a bha cuid de na
duthchannan a bu laidire nan dragh don Liog cha robh an Liog cruaidh gu ledr orra, ged a
shoirbhich leatha gun teagamh ann an 1925 nuair a thug a’ Ghreig ionnsaigh air Bulgairia. Ged
nach tug cuid de na cumhachdan mora taic dhi, feumar a radh, mar mholadh, gun robh 42 buill san
Liog an toiseach. Bha cuid dhiubh sin, gun teagamh, nach robh nam buill ach airson uine ghoirid.

4. De an ire gu bheil Storan B agus C ag aontachadh mu cho soirbheachail ’s a bha

Liog nan Naiseanan?

[CRIOCH COITHEACSA IIA]

AONAD III—SLUAGH AGUS CUMHACHD

COITHEACSA C: AN RUIS 1914-1941

PAIRT A: EOLAS AGUS TUIGSE

Mun am a thainig 1917 bha an Tsar air na bh’ aige de thaic phoilitigich a chall.

1. Minich carson a bha cho beag meas air an T'sar mun am a thainig 1917. 4

Cha leigeadh Stalin le duine seasamh an aghaidh co-thuathanas.

2. Thoir cunntas air mar a bhathar a’ deiligeadh ris na Kulags anns an Ruis
as deidh 1929. 4

PAIRT B: SGILEAN RANNSACHAIDH

Tha na storan a leanas mun bhuaidh a bh’ aig a° Chogadh Chatharra air an luchd-tuatha
anns an Ruis.

Sgrud na storan gu faiceallach agus freagair na ceistean a leanas.
Cleachd an t-eolas agad fhéin far a bheil e iomchaidh.

Ann an Stor A tha oifigear Geal ag innse mun pheanasachadh a chaidh a dhéanambh air baile
beag san Ruis a thoradh gun robh e air thagail air gun robh e a’ toirt taic don Arm Dhearg
sa Mhart 1918.

Stor A

Chaidh na saighdearan agam a-steach don bhaile bheag seo airson na brathadairean
Boilseabhach a chur gu bas. B’ e sin am peanas abhaisteach. An déidh an cur gu bas, chaidh na
taighean aca a chur nan teine. Thugadh an uair sin drdugh don chorr a bha a’ fuireach ann an
crodh a b’ fhearr, gran agus na h-eich a b’ fhearr a bh’ aca a thoirt dhuinn gun phaigheadh. Bha
iad uile a’ gearain ach bha sinne coma. Rinn sinn na bh’ againn ri dhéanamh. B’ fheudar
deiligeadh mar seo ri moran bhailtean beaga ach dh’theumte a dhéanamh. Cha robh sinn airson
gum biodh a’ bhuaidh leis an Arm Dhearg.

3. Thoir cunntas air na beachdan a tha an neach a sgriobh Stor A a’ nochdadh mun
luchd-tuatha anns an Ruis. 4

Ann an Stor B tha neach-eachdraidh a’ toirt cunntas air cuid de rudan a thachair san Ruis
aig am a’ Chogaidh Chatharra.

Stor B

Bhiodh an da chuid, an t-Arm Dearg agus na h-Armailtean Geala, a’ cumail an t-sluaigh fo eagal
anns na sgireachdan a bha smachd ac’ air. Bha iad a’ coimhead air peanas-bais mar pheanas a
dh’ fheumadh a bhith aca ann an suidheachadh eiginneach leithid ar-a-mach no cogadh catharra.
Bha poileasaidh aig na Boilseabhaich cuideachd a bhith a’ gabhail seilbh air gran, a’ cur
shaighdearan - gu tric air an deagh armachadh - a thoirt air falbh a’ ghrain a bh’ aig an luchd-tuatha
anns na sabhalan aca. Air sailibh seo, cha robh cairdeas ro mhath eadar an riaghaltas
Soibhiatach agus an luchd-tuatha, ach dh’tfheumte a dheéanamh airson déanamh cinnteach nach
biodh a’ bhuaidh leis na h-Armailtean Geala.

4. De an ire gu bheil Storan A agus B ag aontachadh mun bhuaidh a bh’ aig a’ Chogadh
Chatharra air an luchd-tuatha san Ruis? 4

AONAD III—SLUAGH AGUS CUMHACHD

COITHEACSA D: A’ GHEARMAILT 1918-1939

PAIRT A: EOLAS AGUS TUIGSE

Anns na miosan mu dheireadh de 1918 bha moran Ghearmailteach mi-riaraichte leis a’ Khaiser.

1. Minich carson a bha cho beag meas air a’ Khaiser suas ri deireadh 1918. 4

Thoisich geur-leanmhainn nan ludhach sa Ghearmailt cho luath 's a fhuair na Nadsaidhean
cumhachd.

2. 'Thoir cunntas air mar a dheilig na Nadsaidhean sa Ghearmailt ris na h-Iudhaich eadar
1933 agus 1939. 4

PAIRT B: SGILEAN RANNSACHAIDH
Tha na storan a leanas mun atmhorachd mhoir sa Ghearmailt ann an 1923.

Sgrud na storan gu faiceallach agus freagair na ceistean a leanas.
Cleachd an t-eolas agad fhéin far a bheil e iomchaidh.

Ann an Stor A tha Konrad Heiden a’ cuimhneachadh air an atmhorachd mhoir sa
Ghearmailt.

Stor A

Gach feasgar Dihaoine, bhiodh an luchd-obrach nan é&iginn @’ déanamh air @’ bhuth a b’ fhasge
cho luath ’s a b’ urrainn dhaibh agus bhiodh ciudha an sin mu thrath. Is e briseadh cridhe a bk’
ann. Nuair a ruigeadh tu bhiodh punnd siucair @’ cosg da mhillean marc ach nuair a thigeadh tu gu
beulaibh a’ chiudha cha cheannaicheadh na bh’ agad ach leth-phunnd. Anns an troimh-a-chéile
bhiodh daoine a’ putadh phramaichean lan airgid. Bha a h-uile latha mar dhroch aisling. Bha sinn
air ar sgrios is gun luach sam bith a-nis anns na bha sinn air a shabhaladh fad ar beatha. Gun
teagamh, bha feadhainn nar measg a bha eolach air a bhith gun airgead, ach bha e doirbh don
chuid againn aig an robh airgead is a bha a-nis, cho sgiobalta, air ar fagail gun dad.

3. Thoir cunntas air na beachdan a tha an neach a sgriobh Stor A a’ nochdadh mun
atmhorachd mhoir sa Ghearmasilt ann an 1923. 4

Tha Stor B ag innse mu chuid den bhuaidh a bh’ aig an atmhorachd mhoir sa Ghearmailt
ann an 1923.

Stor B

Ann an 1923 bha a’ Ghearmailt ann an &iginn eaconamaich. Ann am beagan is bliadhna bha an
atmhorachd mhor air milleadh smaoineachail a dhéanamh. Bha an t-airgead a bh’ air a
shabhaladh tro obair chruaidh thar iomadach deich bliadhna a-nis air a bheagachadh gu neoni.
Ann an taighean-bidh bhiodh daoine a’ paigheadh airson am bidh mus toisicheadh iad air ithe oir
bhiodh a’ phris air a dhol suas mus 6ladh iad an cofaidh. Bhiodh cuid eile a’ dol do bhuth béiceir
le bara lan den airgead a bha iad air a shabhaladh. Bha moran Ghearmailteach a’ cur na coire air
riaghaltas Weimar. Cha robh ach eagal is eu-ddchas as ur a’ tighinn leis gach latha, is chan ann
a-mhain don fheadhainn a bha cleachdte ri bochdainn ach, cuideachd, don fheadhainn a bha air a
bhith cleachdte ri beairteas. Air a’ cheann thall thainig Ameireaga le cuideachadh.

4. De an ire gu bheil Storan A agus B ag aontachadh mun bhuaidh a bh’ aig an
atmhorachd mhoir air a’ Ghearmailt ann an 19237 4

